
నగజాఘనస్తనవిసృత్వరసంకుమదైణనాభిసం

కానిశవాసితస్ఫుటభుజాంతరుఁ డిందుసుధాపయస్పదృ

గ్భూనుతకీర్తి పీఠపురకుక్కుటలింగమహాప్రభుం డశే

షానతభక్తపాలనపరాయణుఁ డీవుత మా కభీష్టముల్.

	క.	
మగనిసగమేన నెలకొని, ముగురంబలయందు నాదిమూలం బగుచున్

జగ మేలు సర్వమంగళ, జగమే లిడుఁగాత మాకు సమ్యక్కరుణన్.

	ఉ.	
శ్రీరమణీరమేశ్వరులఁ జిత్తమునం గదియించి భారతీ

సారసగర్భుల న్మిగుల సంస్తుతిఁ జేసి మతంగజాననున్

సారెకుఁ గొల్చి దెందులురిసత్కులపావను లింగనార్యు నిం

పారఁ దఱంచి మున్నిటిమహాకవుల న్భజియించి వేడుకన్.

కవివంశాభివర్ణనము

	సీ.	
కౌండిన్యగోత్రవిఖ్యాతుండఁ గూచిమంచ్యన్వయాంభోధినీహారకరుఁడ

గంగనమంత్రిశేఖరునకు నంగనామణి యగులచ్చమాంబకును సుతుఁడ

బహుకార్యనిర్మాణబంధురప్రతిభుండఁ గుక్కుటేశ్వరకృపాకూరలబ్ధ

సత్కవితామహాసామ్రాజ్యభారధౌరేయుఁడ బుధజనప్రియచరితుఁడ



	 







	తే.	
దెందులురి లింగనారాధ్య దేశికేంద్ర, దత్తమాహేశ్వరాచార్యవృత్తిరతుఁడ

గందరాడఘనగ్రామమందిరుండఁ, దిమ్మకవిచంద్రుఁ డను జగద్వినుతయశుఁడ.

	సీ.	
ప్రౌఢి మై రుక్మిణీపరిణయంబును సింహశైలమాహాత్మ్యంబు నీలపెండ్లి

కథయును రాజశేఖరవిలాసంబును నచ్చతెనుంగురామాయణంబు

"https://te.wikisource.org/w/index.php?title=పుట:శివలీలావిలాసము.pdf/6&oldid=408287" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 21 జనవరి 2023న 01:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

